
ᐁᕆᓕᐅᑉ ᑕᕐᕿᖓ ᐊᑐᓯᕋᑖᕐᑎᓗᒍ, ᐃᕗᔨᕕᒻᒥ ᑲᑎᒪᓂᖃᓚᐅᔪᕗᑦ ᒪᓕᑦᓱᒋᑦ ᐊᑑᑎᔭᐅᓚᐅᔪᑦ ᑲᖏᕐᓱᐊᓗᒃᔪᐊᒥ ᐊᑯᓕᕕᒻᒥᓗ 

ᓄᓇᓕᒻᒥᐅᓕᒫᑦ ᑲᑎᒪᓂᖃᕐᓱᑎᒃ ᑲᑎᖃᑎᖃᕐᓱᑎᒃ ᓄᓇᓕᓕᒫᑎᒍᑦ ᐱᓇᓱᐊᕐᕕᐅᔪᑦ ᓯᕗᓕᕐᑎᖏᓐᓂᒃ ᐅᖄᒍᑎᖃᕐᓱᑎᒃ 

ᐱᕈᕐᐸᓕᐊᑎᑦᓯᓂᐅᔪᒥᒃ ᑕᕐᕋᒥ. ᑲᑎᖕᖓᔪᓃᓚᐅᔪᑦ ᓄᓇᓕᐅᑉ ᓯᕗᓕᕐᑎᖓ, ᓄᓇᒥᒃ ᑎᒍᒥᐊᕐᑎᑯᑦ, ᑯᐊᐸᒃᑯᑦ ᑭᒡᒐᑐᕐᑎᖏᑦ, 

ᐊᒥᓱᓪᓗ ᐊᓯᖏᑦ ᓄᓇᓕᒻᒥ ᑲᑎᖕᖓᔨᐅᕕᓖᑦ ᐊᑦᔨᒌᖕᖏᑐᓂᒃ, ᑭᒡᒐᑐᕐᑎᖏᑦ ᓄᓇᓖᑦ ᐅᑯᓄᖓ ᐃᓚᐅᒻᒥᑎᓪᓗᒋᑦ ᒪᑭᕝᕕᒃ, ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᑦ, ᓄᓇᕕᒻᒥ ᐃᓗᓯᓕᕆᔩᑦ ᐃᓄᓕᕆᔩᓪᓗ ᐊᒻᒪᓗ ᑲᑎᕕᒃ ᐃᓕᓐᓂᐊᓂᓕᕆᓂᖅ. 

ᐊᒥᓱᓂᒃ ᐃᓄᐃᑦ ᐊᓯᐅᔨᖃᑦᑕᓯᒪᒻᒪᑕ ᐃᕐᖃᓇᕐᑐᑦ 

ᐊᐅᓚᔨᑦᓱᒋᑦ. ᐊᖓᔪᕐᖄᕆᔭᐅᔪᓄᑦ 

ᐊᓕᐊᓇᖕᖏᓂᕐᐹᓯᐊᖑᑎᓪᓗᒍ ᐊᑑᑎᔭᐅᓯᒪᔪᖅ ᕿᑐᕐᖓᖏᑦ 

ᐊᐅᓪᓛᔭᕐᑎᑕᐅᑎᓪᓗᒋᑦ ᐃᓕᓐᓂᐊᕆᐊᕐᑎᑕᐅᑦᓱᑎᒃ. 

ᒥᑭᔫᓈᕐᑎᑐᑎᒍᑦ ᐊᓯᐅᔨᕙᓪᓕᐊᓯᒪᔪᒍᑦ ᑭᓇᐅᓂᑦᑎᓂᒃ: 

ᓄᓇᒥᒃ ᐱᒐᓱᐊᕈᓐᓇᓂᑦᑎᓂᒃ, ᐃᓗᕐᖁᓯᑦᑎᓂᒃ 

ᐱᕐᖁᓯᑐᖃᑦᑎᓂᓪᓗ. ᐱᕐᖁᓯᑐᙯᑦ ᓄᖑᑉᐸᓕᐊᓕᕐᑐᑦ 

ᓄᓇᕐᔪᐊᒦᑦᑐᑦ ᖃᐅᔨᔭᐅᕙᓪᓕᐊᓂᖏᓐᓄᑦ. ᐃᓄᐃᑦ 

ᐊᖑᓇᓱᐊᕐᓯᑎᐅᓯᒪᔪᑦ ᒥᕐᓱᓯᑎᒻᒪᕆᐅᑦᓱᑎᓪᓗ, ᐃᓄᐃᓪᓗ 

ᐃᓅᓯᖃᕐᓯᒪᑦᓱᑎᒃ ᓯᓚᐅᑉ ᐊᓯᑦᔨᑕᕐᓂᖓ ᒪᓕᑦᓱᒍ. 

ᑲᕙᒣᒻᑦ ᑐᑭᓯᒪᔫᔮᖕᖏᑐᑦ ᓄᓇᒥᒃ ᓂᕐᔪᑎᖏᓐᓂᓗ 

ᐃᓅᕕᖃᕐᓂᑎᓐᓂᒃ ᐱᕐᖁᓯᑐᖃᕗᓪᓗ ᓄᓇᒦᑦᑐᓄᑦ 

ᓴᐳᒻᒥᔭᐅᓂᖓᓂᒃ. 

ᐃᓄᑦᑎᑐᑦ ᐃᓕᓐᓂᐊᕈᑏᑦ ᐱᒻᒪᕆᐅᑎᑕᐅᖕᖏᓂᕐᓴᐅᔪᑦ 

ᖃᓪᓗᓈᑎᑑᕐᑐᓂᒃᔭ ᐅᖃᐅᓯᕗᑦ ᓲᖑᓯᒋᐊᕐᑎᑕᐅᒋᐊᓕᒃ 

ᐸᕐᓇᓯᒪᐅᑎᑎᒍᑦ. ᐊᒻᒪᓗ ᓴᐳᒻᒥᔭᐅᓂᖓ ᐃᓄᑦᑎᑑᕐᓂᐅᑉ 

ᓂᑦᑕᖏᓗᐊᕐᑐᖅ ᐱᓇᓱᐊᕐᕕᒪᕆᐅᔪ; 

ᐅᖃᐅᓰᕐᓯᑌᓕᒍᑎᐅᒐᔭᕐᓱᓂ. 

ᐅᐱᒍᓱᑉᐳᖓ ᐃᑦᓯᕙᖃᑎᐅᒋᐊᒥᒃ ᐃᓄᓐᓄᑦ ᐱᓇᓱᐊᕐᕕᐅᔪᓂᑦ 

ᐱᓯᒪᔪᓄᑦ. ᐅᐱᒍᓱᑦᓱᖓᓗ ᐃᓄᑐᐃᓐᓇᓂᒃ ᐱᓇᓱᑦᑐᓂᒃ 

ᑯᐯᑉ ᐃᑯᒪᓕᕆᔨᖏᓐᓄᑦ, ᐃᓪᓗᓕᕆᔨᒃᑯᓄᑦ, ᐅᓇᑕᕐᑎᓄᑦ 

ᓄᓇᓕᒻᒧᓗ. ᐃᓄᐃᑦ ᐱᓇᓱᑦᑎᓯᐊᒻᒪᕇᑦ. 

ᖁᕕᕐᓴᓗᖓᓂᑐᐃᓐᓇᐅᖏᑦᑐᒥᒃ ᓂᑦᑕᑎᑦᓯᒋᐊᖃᕐᖁᒍᑦ. 

ᐃᓅᓯᓕᒫᕋᓂ, ᐊᖑᓇᓱᐊᓲᖑᕗᖓ ᓄᓇᓂ ᐊᕕᑦᑐᓯᒪᓂᕐᒦᑐᒥ 

ᒪᕐᕉᓂ ᐱᖓᓱᒥᓗ ᑐᑭᓯᒪᑦᓱᖓᓗ ᐅᔭᕋᓐᓂᐊᑦ 

ᐊᑑᑎᕐᖃᔭᖕᖏᓂᖏᓐᓂᒃ ᓄᓇᒥ ᐊᕕᑦᑐᓯᒪᓂᕐᒥ ᒪᕐᕈᒦᑦᑐᒥ. 

ᑐᑭᓯᒪᓕᕐᒥᔪᖓ ᑖᒃᑯᓇᓂ ᓄᓇᓂ ᖄᖓᓃᑦᑐᓂᓪᓘᓃᑦ 

ᐱᖃᖕᖏᓂᑦᑎᓂᒃ. 

ᓄᓇᐅᑉ ᐊᕕᑦᑐᓯᒪᓂᕐᒦᑑᑉ ᐊᑕᐅᓯᕐᒥ ᒪᕐᕈᒥᓗ ᐊᖏᓂᖓ 

ᐊᖏᓕᕙᓪᓕᐊᒋᐊᖃᕐᒥᔪᖅ ᐃᓄᐃᑦ ᐅᓄᒋᐊᑦᓯᕙᓪᓕᐊᓂᖏᑦ 

ᒪᓕᓪᓗᒋᑦ. 

ᓄᓇᓕᕗᑦ ᓴᐳᒻᒥᔭᐅᓕᐅᒥᒋᐊᖃᕐᑐᖅ ᑮᓇᐅᔭᑎᒍᑦ ᒪᙯᑦᑏᓗ 

ᐃᑲᔪᕐᑕᐅᓕᐅᒥᓗᑎᒃ. 

ᖃᐅᔨᒍᒪᕙᑦᑐᑦ ᓇᒻᒥᓂᖅ ᑲᕙᒪᑖᕋᓱᓐᓂ ᑲᔪᓯᒻᒪᖔᑦ 

ᓄᕐᖃᖓᒻᒪᖔᓪᓘᓃᑦ. ᐱᓇᓱᐊᖃᑎᒌᒍᑦᑕ ᓇᒻᒥᓂᖅ 

ᑲᕙᒪᑕᕈᓐᓇᕋᑦᑕ. ᑭᓯᐊᓂᓗ ᓄᑭᑖᕆᐊᖃᕐᓂᐊᒥᑦᓱᑕ 

ᑐᑭᑖᕈᓐᓇᓗᑕᓗ ᐊᓯᑦᔨᕆᐊᕈᑎᑦᓴᑎᓐᓂᒃ. 

ᐱᓇᓱᐊᖃᑎᒌᓕᐅᒥᒋᐊᖃᕐᑐᑦ ᐅᕕᒐᕐᑐᑦ, ᐃᓄᑐᙯᑦ ᐊᕐᓀᓗ. 

ᐅᕕᒐᕐᑐᑦ ᐃᓄᑐᙯᓪᓗ ᖃᓂᑕᕇᒍᓐᓀᐸᓪᓕᐊᑐᐃᓐᓇᑐᑦ. 

ᐊᑑᑎᖃᑦᑕᓚᐅᔪᓂ ᓴᐳᒻᒥᖃᑎᒌᓐᓂᓴᐅᖃᑦᑕᓯᒪᑦᓱᑕ. 

ᐅᕕᒃᑲᓂᒃ ᒪᙯᖃᑎᑦᓭᓕᐅᓲᖑᕗᖓ, ᒪᓕᒍᒪᔪᖃᕐᖃᔭᕈᓐᓀᒪᑦ. 

ᖃᓄᐃᓘᕐᑐᓴᐅᕕᑖ ? ᐃᓄᑐᙯᑦ ᐱᒍᓐᓇᑕᒥᒍᑦ 

ᐱᒐᓱᐊᕐᑑᒐᓗᐊᑦ. 

ᐃᓄᑐᙯᑦ ᐅᕕᒃᑲᓂ ᐊᒻᒧᑎᕆᒍᓐᓀᕆᐊᓖᑦ; 

ᑫᓪᓚᑐᐃᖔᕐᓗᑎᒃ. 

ᐊᑑᑎᖃᑦᑕᓯᒪᔭᑦᑎᓂᒃ ᐃᓚᒌᑎᒍᑦ ᐊᑑᑎᒋᐊᖃᕐᐳᒍᑦ, 

ᐃᓄᓕᕆᔨᒃᑯᓂᒃ ᑕᑎᖃᑐᐃᓐᓇᕈᓐᓀᓗᑕ. 

ᐊᒥᓱᑦ ᐱᐊᕃᑦ ᐱᔭᕋᓕᒻᒪᕆᑦᑐᑦ ᐊᖓᔪᕐᖃᖏᑦᑕ 

ᑕᒻᒪᖃᑦᑕᓯᒪᓂᖏᓐᓄᑦ. ᑖᒃᑯᐊ ᐋᓐᓂᓯᒪᔪᑦ 

ᓇᓗᓕᕐᓯᒪᑦᓱᑎᓪᓗ. ᐊᖓᔪᕐᖃᕆᔭᐅᔪᑦ ᓴᐳᒻᒥᔭᐅᒋᐊᓖᑦ 

ᐃᓕᓐᓂᐊᑎᑕᐅᓗᑎᓪᓗ ᕿᑐᕐᖓᓂᒃ ᐱᕈᕐᓭᒍᓯᕐᒥᒃ. 

ᐃᓕᓐᓂᐊᓂᒃᑯᑦ ᕿᒪᑦᑕᐅᒪᔪᒻᒪᕆᐅᔪᒍᑦ. ᐃᓕᓐᓂᐊᕕᕗᑦ 

ᐱᕙᓪᓕᕆᐊᕆᐊᓕᒃ. 

ᐃᓕᓐᓂᐊᕕᑦᓯᐊᕌᓗᓐᓂᒃ ᐱᑕᖃᕋᓗᐊᕈᑦᑕ, ᐃᓕᓐᓂᐊᑏᑦ 

ᐃᓕᑦᓯᓂᕐᒧᑦ ᐊᑐᐃᓐᓇᐅᖏᑉᐸᑕ, ᐊᓯᕐᕿᑐᐃᓐᓇᑐᖅ. 

ᐃᓕᓐᓂᐊᓂᐅᑉ ᐱᒻᒪᕆᐅᓂᖓ ᐊᓂᕐᕋᒥ ᐱᒋᐊᕆᐊᓕᒃ. 

ᐃᓕᑦᓯᒋᐊᖃᕐᐳᒍᑦ ᓄᓇᓕᑦᑎᓂᒃ ᐃᑲᔪᕈᓐᓇᓛᕋᑦᑕ. 

ᑐᑭᓯᒪᓂᖅ ᐱᒍᓐᓇᓂᐅᒻᒪᑦ. 

ᐊᒥᓱᑦ ᐃᓕᓐᓂᐊᑏᑦ ᓄᕐᙯᓇᓲᑦ ᐱᒍᓐᓇᓯᐊᕐᓱᑎᒃ 

ᓴᓂᕐᕙᑕᐅᑐᐃᓐᓇᕆᐊᖃᖕᖏᑐᑦ; ᐃᑲᔪᕐᑕᐅᒋᐊᓖᑦ. 

ᐋᖓᔮᓐᓇᑐᓄᑦ ᐃᒥᐊᓗᓐᓄᓗ ᐃᑦᓯᒎᕐᓂᓗᓐᓂᒧᓪᓗ ᐃᓄᐃᑦ 

ᐸᕐᓇᓀᕐᑕᐅᓚᕿᖃᑦᑕᑐᑦ. ᐸᕐᓇᓀᕐᑕᐅᓯᒪᔪᑦ 

ᖃᓄᕐᑑᕈᑕᐅᒋᐊᓖᑦ. ᒪᒥᓴᕆᐊᖃᕐᐳᒍᑦ. ᐊᒥᓲᓗᐊᕐᑐᑦ 

ᐱᓇᓱᒐᕐᑖᖃᔭᖕᖏᑐᑦ ᐱᓂᕐᓗᖃᑦᑕᓯᒪᓂᑯᒥᓄᑦ. 

ᐃᕐᖃᑐᐃᕕᓕᕆᓂᖅ ᐱᖁᕐᓯᑐᖃᑦᑎᓂᒃ ᐊᑑᑎᒋᐊᕆᐊᓕᒃ. 

ᑭᓯᐊᓂ ᐋᕐᕿᒋᐊᕈᒪᓕᕋᑦᑕ ᐃᓗᓯᓕᕆᓂᕐᒥ, ᐃᓕᓐᓂᐊᓂᕐ 

ᐃᕐᖃᑐᐃᕕᓕᕆᓂᕐᒥᓗᓐᓃᑦ, ᑲᕙᒪᒃᑯᑦ ᒪᓕᒐᖏᓐᓄᑦ 

ᑌᒪᖕᖓᑦ ᐊᐳᕐᑕᑐᒍᑦ. 

ᐋᓐᓂᓇᕐᑐᖅ ᑕᑯᒋᐊᒥᒃ ᐊᓂᕐᕋᒥᓂᑦ ᐊᓂᑎᑕᐅᔪᓂᒃ 

ᐊᑭᓖᕐᖃᔦᕋᒥᒃ. ᖃᓄᕐᖏᒃᑯᐊ ᐃᑲᔪᕈᓐᓇᑕᕗᑦ ? 

ᐅᔭᕋᓐᓂᐊᑏᑦ ᐃᑲᔪᖁᔭᐅᒍᓐᓇᕆᕙᑦ ? 

ᐱᓇᓱᒐᖃᕋᓗᐊᕐᓱᖓ, ᐊᑭᓕᒍᓐᓇᓯᐊᕐᓱᖓ ᐃᓪᓗᕋᓂᒃ, 

ᐃᓪᓗᓴᖃᖕᖏᑐᖓ. ᐃᓪᓗᑖᕈᒪᑦᓱᖓ ᐊᕐᕌᒍᓂ ᖁᓕᓂ 

ᐅᑕᕐᕿᓕᕐᑐᖓ. 

ᑭᓇᓕᒫᒃᑯᑦ ᐃᓚᐅᖃᑕᐅᒋᐊᖃᕐᑐᑦ ᐱᕙᓪᓕᐊᓂᕐᒧᑦ 

ᓯᖁᒥᓯᒪᔪᕐᓂᐊᑕᐅᓪᓗᐊᑌᓕᓂᕐᒥᒃ ᐱᓇᓱᐊᕐᑎᓯᒍᑎᑎᒍᑦ, 

ᑭᓯᐊᓂ ᐃᓪᓗᕗᑦ ᓱᒃᑰᒌᕐᑐᑦ, ᓄᑕᐅᓯᓕᕆᐊᓕᑦ 

ᓯᖁᒥᓯᒪᔪᕐᓂᐊᑕᐅᑐᐃᓐᓇᕈᓐᓀᓗᑎᒃ. 

ᒪᓕᒐᓕᐅᕐᓂᖅ ᐱᕙᓪᓕᒋᐊᕆᐊᖃᕐᑐᖅ. 

ᖃᐅᔨᒪᐅᓯᕗᑦ ᓄᓇᑦᑎᓂᒃ ᑕᕆᐅᒥᓗ ᓇᓗᓀᕐᑕᐅᒋᐊᖃᕐᑐᖅ 

ᕿᓂᕐᑎᓄᑦ ᐊᓐᓀᒐᓱᐊᓲᓄᓪᓗ. 

ᓄᓇᒥ ᓂᕿᐅᒍᓐᓇᑐᓂᒃ ᐱᓇᓱᐊᕐᓂᖅ ᐱᒋᐊᕐᐸᓕᐊᒋᐊᓕᒃ. 

ᐃᕗᔨᕕᒻᒥ ᐅᕕᓗᓕᕆᓂᖅ ᖃᐅᔨᓴᕋᑦᓴᖅ ᓄᓇᑦᑎᓂᓪᓗ 

ᐱᕈᕐᓰᕕᑦᑖᓗᑕ. 

Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᓄᓇᓖᑦ ᑕᓪᓕᒪᑦ ᐊᖑᓇᓱᐊᓲᑦ ᑰᕕᒻᒥ. ᑭᓯᐊᓂ ᖃᓂᑦᑐᒥ 

ᐅᔭᕋᓐᓂᐊᕕᑦᓴᓯᐅᖃᑦᑕᑐᑦ ᐃᒪᖓᓂᒃ ᓱᕐᕃᔪᑦ. 

ᖃᐅᔨᓴᕐᑐᖃᕆᐊᖃᕐᑐᖅ ᑖᒃᑯᐊ ᐊᓯᑦᔨᑐᐃᓃᑦ ᖃᓄᖅ 

ᓱᕐᕃᓂᖃᕐᒪᖔᑖ ᐃᖃᓗᓐᓂᒃ ᓂᕐᔪᑎᓂᓪᓗ. 

ᓴᓪᓗᓂ ᐱᕈᕐᐸᓕᐊᔪᒻᒪᕇᑦ ᓱᑲᑦᑐᒥᒃ ᑮᓇᐅᔭᖃᕐᑎᑕᐅᑦᓱᑎᒃ 

ᕌᒡᓚᓐᒥ ᐅᔭᕋᓐᓂᐊᓄᑦ. ᑭᓯᐊᓂ ᐅᔭᕋᓐᓂᐊᓂᖅ 

ᐅᑎᕐᑎᑕᐅᒍᓐᓇᖏᑦᑐᒥᒃ ᓱᕐᕃᓂᖃᕐᑐᖅ ᓂᕐᔪᑎᓂᒃ 

ᓇᔪᒐᖏᓐᓂᓗ. ᐃᓗᕐᖁᓯᑦᑎᓂᒃ ᓴᐳᒻᒥᒍᒪᔪᒍᑦ, 

ᑮᓇᐅᔭᖃᕆᐊᖃᕐᓱᑕᓗ ᐱᕈᕐᐸᓕᐊᓂᕐᒧᑦ. 

ᐊᒥᓲᖕᖏᓂᕐᓴᓂᒃ ᐊᑕᐅᓯᐅᓈᕐᑎᑐᑦ ᓂᖏᕐᑎᑕᐅᖃᑦᑕᑐᑦᓴᐅᔪᑦ, 

ᑮᓇᐅᔦᑦ ᐊᑐᕐᑕᐅᖃᑦᑕᓂᐊᕐᒪᑕ ᓄᓇᓕᐅᑉ ᑭᖕᖑᒪᒋᔭᖏᓐᓄᑦ 

ᐱᕙᓪᓕᕆᐊᕈᑎᑦᓴᖏᓐᓄᓗ. 

ᐃᓄᐃᑦ ᐱᓇᓱᒐᕐᓂᒃ ᐃᓕᓐᓂᐊᑎᑕᐅᒋᐊᖃᕐᑐᑦ ᐅᔭᕋᓐᓂᐊᓂ 

ᓄᓇᕕᒻᒥ. ᑫᕙᓪᓚᒍᓯᕐᓂᒃ ᐊᑯᓃᓗᐊᕐᑐᓂᒃ ᐱᓇᓱᖃᑦᑕᓂᖅ 

ᐊᑦᔨᐅᖏᑦᑑᑎᑕᐅᓂᕐᓗ ᐃᓄᓐᓄᑦ ᐅᔭᕋᓐᓂᐊᓂᕐᒥ 

ᐱᓇᓱᐊᒐᓱᐊᕐᑐᓄᑦ ᓴᐱᓕᕈᑎᐅᖃᑦᑕᑐᖅ. 

ᓄᓇᓕᕗᑦ ᓂᐅᕐᕈᑐᓕᕆᕕᑦᓴᓯᐊᒻᒪᕆᒃ. ᐱᓇᓱᐊᕐᕕᖁᑎᑦᑕ 

ᑕᒪᓐᓇ ᑲᔪᓯᑎᒋᐊᑦᓯᐊᕆᐊᓕᖓ. 

ᐃᕗᔨᕕᒃ ᐊᕐᖁᑎᐅᒍᓐᓇᑐᑦ ᐃᒪᒃᑯᑦ ᐅᓯᑲᑦᑕᑐᓄᑦ. ᑕᒪᓐᓇ 

ᖃᓄᖅ ᖃᐅᔨᒪᔭᐅᕙ ? 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕙᓪᓕᐊᓂᕐᒧᑦ 

ᓄᓇᖕᖑᐊᑦ ᑕᑯᓐᓇᓱᒋᑦ, ᑐᑭᓯᔪᖓ ᓯᕗᓂᑦᓴᕗᑦ 

ᐊᑦᑕᓇᕐᑑᓂᖓᓂᒃ. ᐃᓗᕐᖁᓯᑦᑎᓂᒃ ᐱᐅᓕᐊᕈᒪᒐᒪ, 

ᐊᖑᓇᓱᐊᕐᕕᑎᓐᓂᒃ, ᓂᕿᑦᑎᓂᒃ ᐃᒪᕗᓐᓂᓗ. 

ᑲᕙᒪᒃᑯᑦ ᐅᖄᔭᑦᑎᓂᒃ ᓈᓚᓛᕈᓇᑦᓴᑐᑦ. ᐃᓱᒫᓗᑦᓱᖓᓗ 

ᐸᕐᓇᓂᑦᑎᓂ, ᐅᔭᕋᓐᓂᐊᑏᑦ ᓄᓇᑦᑎᓃᓕᕇᕐᓂᖏᓐᓂᒃ. 

ᐱᓇᓱᐊᖃᑎᐅᔪᑦ 50%-ᒥᒃ ᐱᑎᑕᐅᖃᑦᑕᕆᐊᖃᕐᑐᑦ; 

ᑌᒣᖕᖏᒪᑕ ᒫᓐᓇ ᐱᓇᓱᐊᖃᑎᐅᔪᑦ. 

ᐊᓕᐊᓇᕐᑐᖅ ᐊᑦᔨᒌᖕᖏᑐᓂᑦ ᐱᓇᓱᐊᕐᕕᐅᔪᓂᒃ ᐱᓯᒪᔪᑦ 

ᐃᑦᓯᕙᖃᑎᒌᒻᒪᑕ ᐅᖄᖃᑎᒌᑦᓱᑎᒃ. ᐃᕗᔨᕕᒻᒥᐅᑦ 

ᑲᑎᒪᒍᑎᐅᖃᑦᑐᓂᒃ ᑐᓴᕐᑎᑕᐅᓛᕈᒪᒻᒥᔪᑦ. 

ᓂᕈᐊᕐᑕᐅᓂᕐᒪ ᓄᓇᓕᒻᒧᑦ ᓯᕗᓕᕐᑎᐅᓂᕐᒧᑦ ᑭᖑᓂᖓᒍᑦ 

ᓴᐱᓕᑲᓴᑦᓯᐊᓚᐅᔪᕗᖓ. ᐅᓪᓗᐃᑦ ᐃᓚᖏᓐᓂ 

ᐃᓄᑐᐊᕐᔫᔮᕐᓱᖓ. ᑖᑦᓱᒪ ᑲᑎᒪᓂᐅᑉ ᑭᖑᓂᖓᒍᑦ 

ᑐᓵᖃᑦᑕᑕᒃᑲᓗ ᐃᓄᐃᑦ ᐃᓱᒪᖏᑦ, ᑐᑭᓯᔪᖓ 

ᐱᓇᓱᐊᖃᑎᒌᒍᓐᓇᕋᑦᑕ. 

 

ᑕᕐᖀᑦ ᓯᕗᓪᓕᐹᑦ ᐱᖓᓲᔪᕐᑐᑦ ᐊᓂᒍᕐᑎᓗᒋᑦ 2013-ᒥ, ᐸᕐᓇᓯᒪᐅᑎᒃ ᑲᑎᒪᓂᖃᕐᓯᒪᓕᕐᑐᖅ ᓄᓇᓕᓐᓂ ᓯᑕᒪᐅᔪᖕᖏᒐᕐᑐᓂ. 

ᖃᐅᔨᒪᒐᓱᐊᕈᒪᔪᑦ ᓄᓇᕕᒻᒥᐅᑦ ᖃᐅᔨᒋᐊᕈᓐᓇᑐᑦ ᑲᑎᖕᖓᒍᑎᕕᓂᕐᓂᒃ ᐊᓯᖏᓐᓂᓗ ᐊᓪᓚᖁᑎᓂᒃ, ᐃᓄᑦᑎᑐᓪᓗ 

ᓂᐱᓕᐅᕐᑕᐅᓯᒪᔪᓂᒃ ᐃᓗᕐᖁᓯᕐᒥᒃ, ᑭᓇᐅᓂᑦᑎᓂᒃ, ᐃᓕᓐᓂᐊᓂᕐᒥᒃ, ᐃᓗᓯᓕᕆᓂᕐᒥᒃ, ᐃᓪᓗᓕᕆᓂᕐᒥᒃ, ᐅᔭᕋᓐᓂᐊᓂᕐᒥᒃ, 

ᐆᒪᒐᓱᐊᕈᑎᓂᒃ ᐅᓯᑲᑦᑕᐅᑎᓂᓪᓗ ᑖᒃᑯᑑᖕᖏᑲᓗᐊᕐᑎᓗᒋᑦ ᐅᕗᖓ www.parnasimautik.com . 

http://www.parnasimautik.com/

